Чөөн-Хемчик кожууннун өөредилге килдизи
Хөндергей ортумак школазы

Класс шагы:
 «Чаңгыс чер чурттуг  эки
                              турачыларывыска алдар!»
                                                                   Монгуш Нина Юрьевнанын эрттирген

                                                                   кичээли.

Темазы: Чаңгыс чер чурттуг эки турачыларывыска  алдар!
Сорулгазы: Россиянын база Тыванын чону Улуг Тиилелгенин 65 чылында 

чангыс чер чурттуг эки турачыларывыстын адын мөңгежидип,оларга чоргаарланып  чоруурувусту билиндирер.

 Оларнын кадыг-дошкун болгаш кара сагыштыг дайзын-биле
демиселге эрес-дидим чоруун тайылбырлаар.

Уругларны эрес-дидим, төрээн чуртунга ынак чорукка кижизидер.

Дерилгези: Чаңгыс чер чурттуг эки турачыларывыстын чуруктары, 

                    тыва солуннардан үзундүлер,чуруктар.

План: 1 Организастыг кезээ.

           2 Башкынын киирилде сөзү .

           3 Чангыс чер чурттуг эки турачыларывыска тураскаадыг шулуктер

          4 Өөреникчилернин бодалы
          5 Бо темага  теледамчыдылгалардан өөреникчилернин көрүжү
          6 Туңнели
Чорудуу: 

- Экии эргим ,уруглар! 

Бо чылын Улуг Тиилелгенин 65 чылын Бүгү чуртта демдеглеп турарын эки билир бис.Орта  Хөндергей сумузунун чону база өөреникчилери,башкылары идекпейлиг киржип,чангыс чер чурттуг эки турачыларывыска мөгейиңни кылган.
Кадыг-дошкун дайзын-биле демиселге бистин кырган-ачаларывыстың, өгбелеривистин кызыгаар чок эрес-дидим чоруу бүгү чуртка тайбыңны тургускан.Бистин өгбелеривистин эгиттинмес когаралын,амы-тынын артынга каап тургаш чедип алган тиилелгезин боттарывыстын күш-ажылывыс-биле алдаржыдары болур.

1941 чылдын июнь 22-де гитлержи Германия СССТЭ-же  оор ёзу-биле халдаан.Олар дег коргунчуг дайзын кажан-даа турбаанын төөгү херечилеп турар.Фашистер хөй-хөй хоорай-суурларны чок  кылып узуткаан.Дөрт чыл дургузунда үргүлчүлээн чаа-дайын хөй-хөй кижилернин амы-тынын ап,чер кырынга өскүстерни ,бертик кижилерни арттырып каан.Ынчалза-даа кандыг-даа чүүл эгелиг болгаш төнчүлүг.Ол хан-чинниг, хөй чидириглиг дайын 1945 чылдын Май 9 –та төнген.
Ада-чурттун Улуг дайынынын чылдарында тыва чон чурттувустун келир үези дээш фронтуга 5 эшелон белекти,муң-муң дайынчы аъттарны чорудуп,эжеш-эжеш хаактарны чазадып,херээжен чонга хол-хаптарны, тоннарны даарадып,сут-саржаан, мал-маганын чыып, хөй түңнүг акша дузаламчызын көргүскен. Ол дугайында чогаалдар база бадыткап турар. Чижээлээрге: С.Сарыг-оолдун «Белек» деп тоожузу, С.Пюрбюнун «Кызыл кош» Кенин-Лопсан Монгуштуң « Чүгүрүк- Сарала». 

Бүгү-ле чүвени фронтуга!
Ада-чурттун  Улуг дайынынын уезинде ТАР фронтунуң хандырылгазынче  бугу  алдын курлавырын болгаш дайын чылдарынын алдын тывыжын  буруну -биле чоруткан база аңаа немей:

· 10 млн акша ( 35 млн)  ортектиг 5 эшелон ( 389 вагон) белекти, оон  иштинде 3 дайынчы самолёт эскадрильязын тударынын акша-хоренгизин чоруткан.

· 50 муң дайынчы аътты, 700 мун баш мал-маганны чоруткан.

· Украинанын хостаткан районнарынга 30 мун баш бода малды, 52 мун эжеш хаакты, 12 мун негей тонну, 16 мун кидис идикти, 19 мун хол-хапты болгаш 10 мун тускай бедекти чоруткан.

· 67 тонна дүктү, дайын чылдарынын бугу дужудунун элээн каш мун тонна чыжыргананы, чус-чус тонна эътти, саржагны, далганны болгаш  оске-даа кодээ ажыл-агый продуктуларын чоруткан.

· 1941-1944 чылдарда Тыванын чонунун боттуг дузазынын ниити туну 19 млн ажыг  акша  болган.

Тыванын чону эгидиг чок дузазы-биле совет чоннун фашизмни тиилээринге бодунун улуун киирген.

РСФСР-нин Дээди Совединин Президиум Даргазынга  

ТАРН  ТК секретары С.К.Токанын  май 4-те 1942 чылда дамчыткан сан-чурагайындан ушта бижилге.

1  Кызыл Армияга 10886 аътты белекке берген, ам-даа 50 мунну чыыр.

2    20 мун эжеш хаактарны;

3    10 мун хол -хаптарын;

4    5545 чолдак алгы тоннарны;

5    5925 кидис идиктерни белекке чоруткан;

6     Бо уенин дургузунда 3518997 акша туннуге белектерни;

7   1941 чылда 1313000 акша чыыр хулээлгевисти кууседип, 3021916 акшаны чыгган

8  ССРЭ-ге 53940 баш мал-маган чыып бээр дээн даалгавысты 150 хууга кууседип, 81 мун башты чоруткан.

9   Кызыл Армияга тыва чоннун мурнундан чыгдынган 50 вагон белек-селекти 

( печенье, колбаса, ветчина, варенье, далган, кара саван, саржаг, балык, автомашина, чадаг-терге дээш, оон-даа оске ) хулээткен.

1941 чылдын июнь 22-ден 1944 чылдын октябрь 29 –ка чедир  Тыва Арат Республиканын чону дараазында акша-хоренгини салып дузалаан:

·  ССРЭ -нин камгалал фондузунга – 883010 акша 74 копеек;

·  Авиаэскадрильяны тударынга – 1038943 акша 62 копеек;

· Кызыл Армияга белектер дээш – 1180772 акша 96 копеек;

· Танкылар тударынга – 67200 акша

· ССРЭ –нин уругларынга дуза коргузеринин фондузу – 29470 акша 61 копеек;

· Тыванын революсчу аныяктар эвилелинден фронтуга дуза – 18870 акша 57 копеек.

Ниитизи-биле чон 3 сая 218 мун 259 акшаны чыып, тыва банк таварыштыр дамчыткан. База ол ышкаш 286385 мун акша тунунге даштыкы облигацияларынын дадывырын чыып берген.
Тыва чоннун эрес-дидим оолдар,кыстары эки тура-биле фронтуга барып, фашистерни узуткаарынга киришкен.Оларнын аразындан бистин Чөөн-Хемчик кожуунда төрээн бичии суурувустан, Хөндергейден, 10 эки турачы дайынче  аъттанган. 
Олар дээрге Сат  Бүрзекей Сурасович-улуг лейтенант,пулемет взводунун командири,Куулар Дончут Данзын оглу- улуг лейтенант , Сарыглар Часкал Допуй уруу, Монгуш Биче-оол Дагба оглу, Монгуш Семис-оол Менди-Байыр оглу, Кара-Сал Кошкар-оол , Ооржак Комбуй Чээнекей оглу, Кара-Сал Самнаар-оол Дончун-оол оглу , Куулар Дарья Намзырай уруу, Сарыглар Канчыыр-оол Буянды оглу.                                         

Сат Бүрзекей Сурас оглу                      Сарыглар Канчыыр-оол Буянды оглу
Бо кымнарыл дээрге бистерге хосталганы чаалап берген эрес-дидим маадырлар-дыр.Оларнын дайын шөлүнге эжелекчилерге удур тулчуп тургаш төккен ханы Тиилелгенин Кызыл тугу бооп хула берген.
Олар «Төрээн чурт дээш бурунгаар!» деп кыйгынын адаа-биле шаап киргеш,эрес-дидим тулушкаш, Деражно суурну хостаан. База 1944 чылдын февраль 2-де Украинанын төвү Ровно хоорайны хосташкаш Сат Бурзекей баштаан маадырлар хары черге бажын салган.
Школавыс девискээринде Сат Бурзекейнин хөрек тураскаалын база 10 эки турачынын тураскаалын мөнгежиткен. Анаа база школанын доозукчулары улуг үлүг хуузун киирген.

Сарыглар Часкал Допуевна              Куулар Дарья Намзыраевна                                                                                                     

Куулар Дончут Данзын-оолович           Кара-Сал Кошкар-оол Кара-Ламаевич

Монгуш Биче-оол Дагбаевич   Ооржак Комбуй Чээнекеевич

Чаңгыс чер чурттуг эки турачыларывыстың адын мѳңгежиткени
Ѳөреникчилернин бодалындан:
1 Чангыс бичии суурдан ол хире хөй эрес- дидим оолдар,кыстарнын тайбын дээш демисежип чорааны биске улуг чоргаарал.

2 Бистин маадырларывыс Ровнодан Дубно чедир тулчуушкуннарга маадырлыг чорукту кылганы.
3 Хөй кезии акы-дунма Украин черни дөжек кылып, төрээн суурунче, чоок кижилеринче ээп келбейн барганнар.

4 Маадырларывыс чеже-даа ээп келбээн болза, тураскаалывысты мөнгежидип,үнелеп  чоргаарланып чоруур бис.

5 Тиилелгенин 65 чыл ою-биле эки турачы чангыс чер чурттугларывысты сагынмас арга чок.Оларнын эрткен оруун сактып, чоргаарланып чоруур бис.
6 Кажан-даа шак ындыг ханныг, кадыг-дошкун дайын болбазын күзээр мен.

7 Суурувус чеже-даа бичии болза, Улуг чурттувусту хостажырынга маадырлыы-биле киришкен маадырлары-биле кезээде алдаржып арткан суурум.

Түңнели: Силернин аранардан база чурттувуста тайбын үени тургусчур маадырлар хөйү-биле үнери магат чок.Мен аңаа бүзүрээр мен.

   Төрээн чери, төрел чону дээш амы-тынын берген маадырларывыстын овур-хевири чуректеривиске олчаан уттундурбас артар.
Ѳжээтенге төрээн чурттун бастырбас дээш,
Ѳлүмдуве кезе көрүп, тынын уттуп

Ѳзуп орар салгалдары бистерни дээш,
Ыдык чааже эки турачы аъттаныпкан.

                                                                 Бүткүр боду хүлердиве шилчий берген

                                                                 Бүгү күжү чонуу болуп хула берген

                                                                 Бурзекей-даа тиилелгевис сылдызы бооп ,

                                                                 Бүгү чурттун ынак оглу болу берген.

«Тулчуушкунче бурунгаар!» деп командылап,
Тура дүшпейн,шаап халдап кирип келгеш,
Дошкун, каржы тулчуушкунга арткаарлавайн

Дончут Куулар маадыр болуп бажын салган.

                                                                     Чангыс хемнин суун ижип өзүп келгеш,
                                                                     Чангыс черге тынын салыр үүле-чолга

                                                                     Командири,ынак эжи Канчыыр биле                                              

                                                                   Кара-Сал Самнааар Чаваа оглу таварышкан.
Изиг оттуг дайын өттү өөскээнде,
Ынак эжи Часкал биле Кошкар-оол-даа

Ыдык чааже Ада-чурту камгалажып,
Идегелдиг ,бүзүрелдиг аъттанганнар

                                                          Бүрзекейнин взводунун повары бооп

                                                         Биче-оол Монгуш Дагба оглу томуйлаткан

                                                         Демир термоз тудуп алгаш,үнгеп-союп

                                                        Дубно,Ровно хоорайларны хосташканнар.

«Пар» деп улуг танкыларга удур тулчуп,
Байыр оглу Семис-оол-даа эрес-ле эр

Берлинге дээр чула тулчуп тиилеп үнгеш,
Төрээн чери Тывазынче чанып келген.
                                                                Танкызын башкарбышаан,чурттун сактып

                                                               Тырыкылай долгагылап тулчуп тургаш,
                                                               Сурмичи дээш тулчуушкунга

                                                               Сарыглар Канчыыр мөңге удаан.
Дарья Куулар чоокка  чедир аравыска 

Дайын соонда тайбын ишти кылчып чораан.
Дайын огу кыйбап эрткен эрес кысты

Тайбын өйде өөдежоктар эндеп кааннар

                                                              Улуг сержант Ооржак Комбуй

                                                              Ровно,Дубно хоорайларны хосташкаштын

                                                             Дайынчывыс шагдаа болуп,ижин улап

                                                             Үр-ле чылда аравыска чурттап чораан

Хаары черге кара бажын салган-даа бол

Хосталганы чаалажып бергени дээш,
Ха-дуңма украин чон хунду тудуп

Төөгүлүг шивээ черде мөңгежиткен

.

